Nafarroako Parlamentuko Mahaiak, 2021eko martxoaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Maiorga Ramírez Erro jaunak aurkezturiko galdera, etxebizitzak zaharberritzeko Nafarroako Gobernuaren laguntzei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2021eko martxoaren 1ean
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, honako galdera hau egiten dio Nafarroako Gobernuari, idatziz erantzun dezan:
Etxebizitzak zaharberritze aldera Nafarroako Gobernuak ezarritako laguntzak direla-eta, foru parlamentari naizen honek hau jakin nahi dut:
1. 2021ean nahiz hurrengo urteetan ezarri nahi diren zenbatekoen arloko berritasunak eta zaharberritzeetarako laguntza-formulak.
2. Azalpen-taula bat, non deskribatuko baitira, 2011tik aitzina urtez urte, zenbatekoen bilakaera eta etxebizitzak zaharberritzeko laguntza-motak.
Iruñean, 2021eko otsailaren 25ean.
Foru parlamentaria: Maiorga Ramírez Erro
